
"Manolah rang mudo janyo hambo,
rang mudo usah manyuruak juo,
maohkanlah lancang anak kami,
kok kulik alah dibakanyo,
tidak dapek babaliak lai,
rusio alah tabukak kasadonyo...."

Lah sato pulo Salendang Dunia:
"Oo, kakanda suami hambo,
pandai bana kanda manyuruak,
kini tak dapek babaliak lai,
karupo asa biri-biri,
kulik lah sudah hambo panggang,
tidak babaliak kaasa lai,
kok lah salah hambo disanan,
barilah hambo hukumannyo....!"

Sabuwah tidak dapek jawab,
satu tidak dapek kecek,
alah basimpuah rang mudo tu,
dimuko rajo ayah Salendang,
lah bapaguik-paguik katigonyo,
dibawo naiak malah sakali.

Masuak ka ustano katigonyo,
tibo parentah dari rajo,
bahaso minantunyo alah datang,
alah babaliak kasa mulonyo,
iyolah surang pamuda tampan,
lah tibo pulo barito parang,
lah usai parang maso itu,

